
Møte i Skuleutvalet ved Ålesund vgs 241024 

Til stades:  Ole Reinlund, rektor 

Sissel Gangstad, ass. rektor for studieførebuande 

Eyvinn Solberg, tillitsvald for Utdanningsforbundet 

Amalie Reiten, elevrådsleiar lokalitet Volsdalsberga 

Stian Rekdal, elevrådsleiar lokalitet Fagerlia 

Kaj Westre, næringslivsrepresentant (NMK/Campus) og forelder Vg2 

Magritt Jarlsdotter Grimstad, lærar på Kolvikbakken og foreldrerepresentant 

Synnøve Hole, ny foreldrerepresentant Vg1 

Ikkje møtt: Sissel Standal, samfunnsrepresentant (Framtidslaben) og forelder 

 

Agenda for møtet: 

1. Konstituering 

2. Skulens økonomi 

3. Årsmelding for skuleåret 2023-2024 

4. Status for arbeid med skulens handlingsplan 

 

Kort orientering om skuleutval v/rektor 

Rektor viser til «Reglar for skoleutvalet» i Møre og Romsdal. 

Føremålet er å «sikre at elevane og foreldra får vere med på å planleggje, gjennomføre og vurdere 
verksemda til skolen, mellom anna arbeidet med skolemiljøet, kvalitetsutvikling i opplæringa og 
fastsetjing av  skolereglar jmf. § 10-4» (Opplæringslova). 

Alle vidaregåande skular i Møre og Romsdal skal ha skuleutval. 

Skuleutvalet er sett saman av leiing, elevrepresentantar, representantar for dei tilsette, foreldre 
og representantar for samfunn/næringsliv. Utvalet er slått saman med skulemiljøutvalet. 

Dette er eit organ for å få innspel om viktige saker, ikkje minst saker om skulemijøet. Utvalet har 
rett til å uttale seg om alle saker som gjeld skulen, men ingen vedtaksrett. 

Det er lagt opp til tre-fire møte i løpet av skuleåret. 

 

Konstituering 

Etter kort samtale blei Ole Reinlund valt som leiar, Synnøve Hole som sekretær.  

Møtereferat blir delt i utvalet og med dei tilsette på skulen. 



Saker som truleg har stor interesse for alle foreldra vil bli delt på skulen sine heimesider. 

Her blir det no lagt bilde av representantane i skuleutvalet, for å sørge for at det er enklare å ta 
kontakt med utvalsmedlemmer. 

 

Økonomi v/Ole Reinlund 

Skulen har eit meirforbruk på nesten 16 millionar per dags dato. Fylkeskommunen styrer mot 
rundt 100 millionar i meirforbruk. 

Ålesund vgs har tatt ned drifta med rundt 20 stillingar frå sist skuleår, mykje i leiinga. Dette skal 
forhåpentleg gjere at drifta kjem i balanse frå januar 2025, usikkert om tiltaka er tilstrekkelege. 

I fjor var meirforbruket på 13 millionar. Alt skal betalast tilbake. 

Situasjonen er kritisk, det er ein svært vanskeleg økonomisk situasjon for skulen.  

Spørsmål om det blir sett inn vikar ved sjukdomsforfall. 

Litt ulike svar frå leiing/Utdanningsforbundet. Leiinga seier at dei gjer kva dei kan for å setje inn 
vikar, og at dei har retningslinjer for vikarhandtering. Felles retningslinjer for vikarhandtering i 
fylkeskommunen er også på veg. Utdanningsforbundet er opptatt av å få synleggjort kor mange 
timar som er vikarlause, og er redd for at desse har blitt fleire pga den økonomiske situasjonen. 

På konkret spørsmål om konsekvensar av pengeknipa, svarar leiinga at det er mindre kapasitet til 
leiaroppgåver, kutt i fagutviklarressurs til lærarar, kutt i ikkje-lovpålagte-oppgåver som 
psykososial rådgjevar, kutt av miljøarbeidar, mindre til bibliotek, fleire elevar i klassene 
(samanslåtte klasser), ein og ikkje lenger to kontaktlærarar på SF VG1, slutt på pengar til 
buss/ekskursjonar m.m. 

Fleire utvalsmedlemmer er opptekne av at elevane må få den undervisninga dei har krav på, og 
at det ikkje blir gjennomført timar utan å sette inn vikar. Utvalet ber om at saka blir eit fast punkt 
på møta framover, og at leiinga kartlegg konkret kor mange timar som blir avvikla med lærar, utan 
lærar og med lærar berre for å setje i gang timen. 

 

Kort gjennomgang av årsmelding v/Ole Reinlund 

Fire overordna mål for skulen: 

1. Fleire primærsøkjarar enn elevplassar ved alle tilbod 
2. Høg grad av elevgjennomføring (over 92 %) 
3. Høg grad av relevans, elevmedverknad og meistring i opplæringa 
4. Høg grad av trivsel, tilhøyrsle, tillit og samarbeid i alle deler av organisasjonen 

Det er stadig fleire som søkjer om yrkesfag i staden for studieførebuande. 

Dette kan ha samanheng med at det dei siste åra har vore poengtert frå fleire hald at det er viktig 
at langt fleire unge vel yrkesfag. Fleire i utvalet peikar også på at det kan vere ei oppfatning av at 
yrkesfag er enklare å gjennomføre enn studieførebuande. 

 



Neste møte blir tysdag 10. desember kl. 14-16. 
Sak 4 om status for skulen sin handlingsplan blir utsett til det møtet. 
Ønskje frå Synnøve Hole om at ein tek opp heim-skule-samarbeid som eige punkt . 

Synnøve Hole, referent 


